
ვინც ზუჰრის ლოცვამდე ოთხ რაქათს და ზუჰრის ლოცვის
შემდეგ კიდევ ოთხ რაქათს დაიცავს, ალლაჰი მას

ჯოჯოხეთის ცეცხლს აუკრძალავს

გადმოცემულია უმმ ჰაბიბასგან (ალლაჰი იყოს მისით კმაყოფილი) შუამავლის მეუღლისგან,
რომელმაც თქვა: მოვისმინე, თუ როგორ ამბობდა შუამავალი (ალლაჰის ლოცვა და

მშვიდობა მას): «ვინც ზუჰრის ლოცვამდე ოთხ რაქათს და ზუჰრის ლოცვის შემდეგ კიდევ
ოთხ რაქათს დაიცავს, ალლაჰი მას ჯოჯოხეთის ცეცხლს აუკრძალავს».

[სანდო (საჰიჰ)] [رواه أبو داود والترمذي والنسائي وابن ماجه وأحمد]

ალლაჰის მოციქულმა (ალლაჰის ლოცვა და მშვიდობა მას) ახარა იმ ადამიანს, ვინც ზუჰრის
(შუადღის)  ლოცვამდე  ოთხი  რაქათის  და  ზუჰრის  ლოცვის  შემდეგ  კიდევ  ოთხი  რაქათის
შესრულებას მუდმივად დაიცავს, რომ ალლაჰი მას ჯოჯოხეთის ცეცხლს აუკრძალავს.

